
10 tær 
mest lisnu 
í Føroyum
*Vágaportalurin segði seg ikki hava líknandi 
lista tøkan, men at tær mest lisnu søgurnar 
líktust teimum hjá hinum miðlunum

IN.fo
1. 	 Fór við nógvari ferð ímillum tvey hús
2. 	 Dripin í morgunballi í Hvalba
3. 	 Stakk mannin tríggjar ferðir í hálsin
4. 	 Ferðsluvanlukka á Argjum í nátt kravt mannalív
5. 	 Sea Shepherd stjala
6. 	 Tveir mans handtiknir fyri morð í Hvalba
7. 	 Skeiv boð kostaðu Herman lívið
8. 	 Kiptur fyri gronini á Sea Shepherd
9. 	 Starvsfelagar mintust Hjalmar Holm
10. 	 Sea Shepherd bað politiið um hjálp

PORTAL.FO
1. 	 Vit hava mist okkara besta leikara
2. 	 17 ára gomul genta deyð í ferðsluvanlukku
3. 	 Eftirlýstur: Hetta er Klæmint Eli (og bilurin)
4. 	 Pamela Anderson til Føroya
5. 	 Føroyingar leypa á bláman fyri atgongumerkir
6. 	 Ferðsluóhapp í Kollafirði: Trý fólk á sjúkrahúsið
7. 	 Video: Her sært tú innbrotið í Teldutænastuni
8. 	 Myndir frá tá 400 fólk leitaðu eftir Rana
9. 	 59 ára gamal maður doyði í ferðsluvanlukku
10. 	 Stórt myndasavn: Her sært tú allar myndirnar frá Voxbotn 2014

KVF.FO
1.	 Video: Grindarok á Sandi
2.	 Video: Her brestur hvalurin
3.	 Sea Shepherd limur ásigldur
4.	 Video: Her er føroyska málið
5.	 Sea Shepherd meldað byrsumann
6.	 Abbin misnýtti hana kynsliga
7.	 Video: Soleiðis fegnast Tórður um sigurin
8.	 Beinleiðis: Móttøka fyri fótbóltslandsliðnum
9.	 Fríggjadagsprikið: Sangur til Thor
10. 	 - Eg vil hava lívið aftur

NORDLYSID
1. 	 Myndarøð: Um 15 hval løgdu beinini í Fuglafirði
2. 	 Video: Politiið handtikið fleiri Sea Shepherd fólk og lagt hald á allar bátarnar
3. 	 Eg breyt tagnar skylduna
4. 	 Karl Johansen, sýslumaður: Eg meldið Sea Shepherd
5. 	 Govar hóttanir móti Norðlýinum um myndirnar vóru almannakunngjørdar
6. 	 Flemish Cap fiskur í einum stórum klumpi
7. 	 Herferðin móti føroyskum grindadrápið givið baksláttur
8. 	 Eg misti bæði matarlystin og svøvnin - hetta er ótrúligt og óhugnaligt
9. 	 Fyrsta ordiliga ódnin hendan veturin er á veg
10. 	 TV2 hevði hetta innslagið um Føroyar

so hava teir hóast alt fing­
ið eitt avgerandi vald fyri, 
hvussu nógv og hvat slag 
av tilfari kemur út, og hvus­
su yvirskriftirnar verða 
orðaðar. Heldur verandi 
mynstrið á við hópframleidd­
um skundverðatíðindum, 
metir Birgir, at tað kann fáa 
keðiligar avleiðingar fyri 
bæði brúkara og framleiðara.

– Heldur hetta á, fara 
vit í størri mun at góðtaka 
vánaligan tekst og kanska 
enntá ditta okkum at rópa 
tað journalistikk. Vánaligi 
journalistikkurin fer frá at 
veita samfelagsligt ansni, til 
at tíðindi, sum í ávísan mun 
kanska fara so langt sum at 
dyrka ein innara svínhund, 
ið annars ikki er serliga før­
oyskur, sigur Birgir.

– Redaktiónirnar eru tían­
verri so bundnar av brúkar­
anum, sum tær kenna um­
vegis klikkini, at man helst 
leggur seg upp eftir tí. 
Brúkarin kemur sostatt í ta 
óhepnu støðuna, at hann í 
ávísan mun fær beinleiðis 
ávirkan á, hvat redaktiónin 
skrivar – av tí sama síggja vit 
gor og gall og persónssøgur á 
tíðindasíðunum.

– Samanbera vit við nú, so 
hevur ágrýtni miðlabrúkarin 
atgongd til allar hugsandi 
miðlar á netinum, og hann 
kann bæði viðmerkja tíðindi 
og enntá sjálvur framleiða 
tíðindi. Við øðrum orðum 

verður hann onkursvegna 
sín egni miðlaframleiðari, 
-brúkari og -viðmerkjari, og 
miðlatørvurin verður nøkt­
aður við totalari sjálvsstýr­
ing, sigur Birgir Kruse.

Trælir at ótolni
Summar av tíðindasíðunum 
hava vegleiðandi minstakrav 
fyri, hvussu nógvir stubbar 
skulu verða lagdir út fyri 
hvønn tíman, hóast tað ikki 
altíð eru serstakar hendingar 
fleiri ferðir um tíman í einum 
lítlum samfelagi sum tí føroy­
ska. Birgir skilir væl, at miðlar­
nir hava sett sær fyri at fram­
leiða nógv tilfar, og vendir 
aftur til tað ótolnu ringrásina, 
sum brúkarin og framleiðarin 
hava flutt seg yvir í.

– Skalt tú síggjast aftur í 
øllum tíðindameldrinum, so 
verður miðilin noyddur at 
hava eitt out-put. Tá kunnu 
vit venda aftur til óndu ring­
rásina. Við einum stórum 
out-put'i verður lesarin 
mettaður í ávísan mun, men 
bæði lesari og miðil venja seg 
við, at tað skal vera eitt stórt 
out-put – altso ein rúgva av 
tøkum tíðindum. Í hinum 
endanum kemur áhaldandi 
tíðindastreymurin at fóðra 
hesum afturvendandi ótol­
seminum um fleiri tíðindi. 
Við smáredaktióninum og 
høgum og týttum out-put 
frekvensi, so fáa vit automat­
iskt verri tíðindaflutning.

– Vit kunnu siga, at ótol­
ni kemur at dríva ein yvir­
fladiskan tíðindastreym, 
sum gevur minni og minni 
meining. Hann flytur seg 
sostatt longur burtur frá 
tí, at seta seg niður í frið 
og náðum at blaða í einum 
tjúkkum vikuskiftisblað, 
sum er skrivað av vitandi tíð­
indafólki, ið rættlisið og flott 
grafiskt sett upp.

– Tað verður ein ómetaliga 
stór gjógv millum dreymin 
um eina stóra avís og talgilda 
floymin av smátíðindum, 
ið gerst partur av okkara 
gerandisdegi. Á netinum eru 
vit sostatt komin ov langt frá 
kvalitetsteksti, sum eigur at 
vera grundsubstansurin í 
tíðindaflutningi, sigur Birgir.

– Samanumtikið hava 
fjølmiðlarnir um allan 
heimin uppalt ein ótolnan 
miðlabrúkara, sum er yvir­
fladiskur og flaksar alla­
staðni, og tað er vorðið eitt 
journalistiskt problem, tá ið 
tíðindafólkini billa sær inn, 
at tey við ongum fólki ella 
peningi kunnu veita øllum 
heiminum tíðindi. Tá hvørv­
ur djúptøkni tíðindaflutn­
ingurin, sigur Birgir Kruse 
at enda.

